
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2022 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ԴԵԿՏԵՄԲԵՐԻ 23-Ի N 2121-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ՔԱՂԱՔԱՇԻՆՈՒԹՅԱՆ ԿՈՄԻՏԵԻՆ ԳՈՒՄԱՐ  ՀԱՏԿԱՑՆԵԼՈՒ ՄԱՍԻՆ»   ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 
       
	 1. ՀՀ ֆինանսների նախարարություն
	16.05.2022թ.

	
	N 01/8-4/8801-2022

	1. Նշվածով պայմանավորված հայտնում ենք, որ անհրաժեշտ է Նախագծի 1-ի կետում «Այլ եկամուտներից մուտքեր» բառերը փոխարինել «Նախորդ տարիների ՀՀ պետական բյուջեներից ծախսերի ֆինանսավորման նպատակով հատկացված գումարների (բացառությամբ փոխառու միջոցների) վերադարձից մուտքեր» արտահայտությամբ, հաշվեհամարը՝ 900005280640, ըստ այդմ խմբագրել Նախագծին N 7 հավելվածը, միաժամանակ նույն հավելվածում «6.7» թիվը փոխարինել «6.8»:

	    Ընդունվել է
Որոշման նախագծում և նախագծի հավելվածում կատարվել են համապատասխան փոփոխություններ

	2. Նախագծի 6-րդ կետով բացառություն է սահմանվում ՀՀ կառավարության 04.05.2017թ. N 526-Ն որոշմամբ հաստատված «Գնումների գործընթացի կազմակերպման» կարգի (այսուհետ՝ կարգ) 56-րդ կետի 2-րդ, 3-րդ և 4-րդ ենթակետերի նկատմամբ, ինչով պայմանավորված առաջարկում ենք Նախագծում սահմանել, թե նշված պայմանագրերի գնի քանի տոկոսի չափով է նախատեսվում կատարել փոփոխություն /ծավալների ավելացում, համադրում/, ինչպես նաև սահմանել պայմանագրով նախատեսված աշխատանքների կատարման վերջնաժամկետ:

	Ընդունվել է մասնակի:
ՀՀ կառավարության որոշման նախագծով սահմանվող բացառութուններից հանվել է կարգի 56-րդ կետի 3-րդ ենթակետը՝ անհրաժեշտության բացակայության հիմքով:
Նախագծով սահմանվել է աշխատանքների կատարման վերջնաժամկետը:
Կատարվելիք փոփոխությունները գումարային արտահայտությամբ հստակ նշված են նախագծի 3-րդ և 4-րդ կետերում:
 

	3. Նախագծի փաթեթը չի պարունակում հիմնավորումներ կարգի 71-րդ կետի 1-ին ենթակետի «զ» պարբերության պահանջների նկատմամբ սահմանվող բացառության կիրառման վերաբերյալ, մասնավորապես՝ թե պատվիրատուն ինչպես է ապահովելու պայմանագրի (կանխավճարի) և որակավորման ապահովման պայմանները չկիրառելու դեպքում առաջանալիք հնարավոր ռիսկերի կառավարումը:

	Ընդունվել է։ 
Որոշման նախագծում կատարվել է համախատասխան փոփոխությունը։



	4. Նախագծի հիմնավորման համաձայն՝ 19.07.2021թ. կնքված ՀՀՔԿ-ՀՄԱԱՇՁԲ-21/2 պայմանագրի ընդհանուր գինը կազմում է 724,740.5 հազ. դրամ: Սակայն Նախագծին կից տեղեկանքի համաձայն, պայմանագրով կնքված աշխատանքներից զատ, անհրաժեշտություն է առաջացել իրականացնելու 29,322.2 հազար դրամի լրացուցիչ աշխատանքներ: 
ՀՀ կառավարության 04.05.2017թ. N 526-Ն որոշմամբ հաստատված «Գնումների գործընթացի կազմակերպման» 3-րդ կետի 11-րդ և 14-րդ ենթակետերի համաձայն շինարարական աշխատանքների կատարման ընթացքում նախագծային շեղումներ առաջանալու դեպքում նախագծողը և փորձաքննություն իրականացրած անձը պատվիրատուին վճարում են տուգանք` յուրաքանչյուր արձանագրված շեղման հետևանքով առաջացած կորստի չափով: Ընդ որում`
ա. շեղում է համարվում աշխատանքների կատարման ընթացքում սկզբնական նախագծի տասը տոկոսը գերազանցող լրացուցիչ ծավալի աշխատանքների ի հայտ գալը, իսկ տուգանքի չափը հավասար է լրացուցիչ ծավալի աշխատանքների արժեքի քսանհինգ տոկոսին,
բ. կորուստ են համարվում նախագծային այնպիսի շեղումները, որոնք հանգեցնում են փաստացի կատարված աշխատանքների փոփոխմանը (քանդման, վերակառուցման և այլն) և լրացուցիչ աշխատանքների կատարմանը, իսկ տուգանքի չափը հավասար է կորստի հանգեցրած՝ փաստացի կատարված աշխատանքների արժեքի հիսուն տոկոսին:
Ելնելով վերոնշյալից՝ գտնում ենք, որ նախագծային աշխատանքների և փորձաքննության ծառայությունների գնման պայմանագրերով նախատեսված հիմքերի առկայության դեպքում անհրաժեշտ է նախագծող և փորձաքննություն  իրականացնող ընկերությունների նկատմամբ կիրառել դրանցով նախատեսված պատասխանատվության միջոցներ:

	[bookmark: _GoBack]Ընդունվել է ի գիտություն։
Նշված 29,322.2 հազար դրամի լրացուցիչ աշխատանքները կազմում են պայմանագրի գնի 4 %-ը, որը չի գերազանցում գնումների կարգով սահմանված շեմը, ուստի կազմակերպությունների նկատմամբ պատասխանատվության միջոցներ կիրառելու հիմքը բացակայում է:

	5. Առաջարկում ենք խմբագրել Նախագծի՝
- 4-րդ կետի 1-ին ենթակետը, նշելով, որ հատկացվող միջոցներից 277,696.5 հազար դրամն ուղղվելու է արտաքին ինժեներական ենթակառուցվածքների, տարածքի հենապատերի, տների պարիսպների ու ցանկապատերի կառուցման /Փուլ 2 մաս 2/  աշխատանքներին, իսկ 29,322.2 հազար դրամը՝ թվով 13 տների կառուցման /Փուլ 2 մաս 1/ լրացուցիչ աշխատանքներին,
- 6-րդ կետը՝  «2-րդ և 3-րդ» բառերի փոխարեն նշելով «3-րդ և 4-րդ» բառերը:

	
Ընդունվել է։ 
Որոշման նախագծում կատարվել են համախատասխան փոփոխություններ։

  Նախագծի 4-րդ կետը 1-ին ենթակետը փոխարինվել է 4-րդ կետի 2-րդ ենթակետով։




